God’s Woord Kom Tot Die Profeet
William Marrion Branham

“Heew Op Jou Pen Eu Skuyp”

Een aand, terwyl ek die Here gesoek het, het die Heilige Gees
my beveel om my pen op te neem en te skryf. Terwyl ek die pen
geneem het om te skryf, het Sy Gees my 'n boodskap vir die kerk
gegee. Ek wil dit aan u bring. . . . dit het te doen met die Woord en
die bruid.

"Hier is wat ek u probeer vertel. Die voortplantingswet bepaal
dat elke spesie sy eie soort voortbring, volgens Gen. 1:11: “En God
het gesé: Laat die aarde voortbring grasspruitjies, plante wat saad
gee en bome wat, volgens hulle soorte, vrugte dra, waarin hulle
saad is, op die aarde. En dit was so”. Die lewe wat in die saad was
het 'n plant geword en dan 'n vrug. Presies dieselfde wet geld
vandag in die kerk. Die saad waaruit die kerk ontstaan het, sal
uitkom en soos die oorspronklike saad wees omdat dit dieselfde
saad is. In hierdie laaste dae sal die ware Bruidskerk (Christus se
saad) soos die Hoeksteen word, en sy sal die superkerk wees, 'n
superras, soos sy Hom nader. Hulle in die bruid sal in so 'n mate
soos Hy wees dat hulle selfs Sy beeltenis sal wees, sodat hulle met
Hom verenig kan wees. Hulle sal een wees. Hulle sal die
manifestasie van die Woord van die lewende God wees.
Denominasies kan dit nie voortbring nie (verkeerde saad). Hulle sal
hul geloofsbelydenisse en hul dogmas voortbring, vermeng met
die Woord. Hierdie verbastering skep 'n verbasterde produk.

Die eerste seun (Adam) was die gesproke Woordsaad van God.
Aan hom is 'n bruid gegee om hom weer voort te bring. Dit is
waarom die bruid aan hom gegee is sodat hy voortgeplant kon
word; om nog 'n seun van God te verwek. Maar sy het tot 'n val
gekom, as gevolg van verbastering. Sy het sy dood veroorsaak.



Die tweede Seun (Jesus), ook 'n gesproke WoordSaad van God,
is ook 'n bruid gegee soos in Adam se geval. Maar voordat Hy met
haar kon trou, het sy ook tot 'n val gekom. Sy, soos Adam se vrou, is
aan die toets onderwerp, naamlik of sy in die Woord van God sou
glo en lewe, of die Woord betwyfel en sterf. Sy het getwyfel. Sy het
die Woord verlaat. Sy het gesterf.

Uit 'n klein groepie, bestaande uit die ware saad van die Woord
sal God aan Christus 'n geliefde bruid skenk. Sy is 'n maagd van Sy
Woord. Sy is 'n maagd, want sy ken geen mensgemaakte
geloofsbelydenisse of dogmas nie. Deur, en deur middel van lidmate
van die bruid sal alles volbring word, soos God beloof het, wat in die
maagd gemanifesteer sal word.

Die woord van belofte het tot die maagd Maria gekom. Maar
daardie Woord van belofte was Hy Self, wat geopenbaar sou word.
God is geopenbaar. Hy het Self toe opgetree en Sy eie Woord van
belofte in die maagd volbring. Dit was 'n engel wat aan haar die
boodskap gebring het. Maar die boodskap van die engel was die
Woord van God. Jes. 9:5. Hy het alles wat toe van Hom geskryf was
volbring, want sy het Sy Woord aan haar aanvaar.

Die lidmate van die maagdelike bruid sal Hom bemin, en hulle sal
Sy vermoé hé, want Hy is hulle hoof, en alle mag behoort aan Hom.
Hulle is onderhewig aan Hom soos die ledemate van ons liggame
onderworpe is aan ons hoofde.

Let op die harmonie van die Vader en die Seun. Jesus het nooit
iets gedoen alvorens die Vader Hom dit getoon het nie. Joh. 5:19.
Die harmonie sal nou bestaan tussen die Bruidegom en Sy bruid. Hy
openbaar aan haar Sy Woord van die lewe. Sy ontvang dit. Sy
betwyfel dit nooit. Niks kan haar dus kwaad aandoen nie, selfs nie
die dood nie. Want as die saad naby water geplant word, sal die
water dit weer laat opkom. Hier is die geheim daarvan. Die Woord is
in die bruid (soos dit in Maria was). Die bruid besit die begrip van
Christus want sy weet wat Hy met die Woord gedoen wil hé. Sy voer
die bevele van die Woord in Sy naam uit, want sy besit “so spreek

die Here”. Dan word die Woord deur die Gees opgewek en tot
volvoering gebring. Soos 'n saad wat geplant en natgelei word, word
dit ryp en word dit geoes, en dien so sy doel.

Diegene in die bruid voer slegs Sy se wil uit. Niemand kan hulle
anders laat doen nie. Hulle besit “so spreek die Here” of hulle bly
stil. Hulle weet dat dit God in hulle moet wees wat die werke doen
en Sy eie Woord volbring. Hy het nie al Sy werke voltooi terwyl Hy in
Sy aardse bediening gestaan het nie en daarom werk Hy nou in en
deur die bruid. Sy weet dit, want dit was nog nie die tyd gewees vir
Hom om sekere dinge te doen wat Hy nou moet doen nie. Maar nou
sal Hy daardie werk wat Hy vir hierdie bepaalde tyd gelaat het, deur
die bruid volbring.

Kom ons staan nou vas soos Josua en Kaleb. Ons beloofde land
kom in sig soos hulle s'n. Nou, Josua beteken “Jehova—Verlosser”,
en hy versinnebeeld die leier wat in die laaste dae in die kerk sal
kom, net soos Paulus as die oorsprinklike leier gekom het. Kaleb
versinnebeeld diegene wat saam met Josua getrou gebly het.
Onthou, God het met Sy Woord Israel as 'n maagd laat begin. Maar
hulle wou iets anders gehad het. So ook die kerk van die eindtyd. Let
daarop dat God Israel nie laat trek het of die beloofde land laat
binnegaan het voor die tyd wat Hy bepaal het nie. Nou kon die volk
druk op Josua, die leier, uitoefen en sé: “Die land is ons s'n, kom ons
gaan neem dit. Josua, dit is klaar met jou, jy moes jou amp verloor
het, jy het nie meer die mag wat jy gehad het nie. Jy kon altyd van
God gehoor het, en God se wil geken het, en vinnig opgetree het.
lets is met jou verkeerd”. Maar Josua was 'n God gestuurde profeet
en hy het God se beloftes geken en dus daarvoor gewag. Hy het
gewag vir 'n duidelike beslissing van God en toe die tyd gekom het
om te trek, het God die volle leierskap in die hande van Josua
geplaas omdat hy by die Woord gehou het. God kon Josua vertrou,
maar nie die ander nie. So sal dit in hierdie eindtyd herhaal word.
Dieselfde probleem, dieselfde druk wat uitgeoefen word.

Neem die voorbeeld van Moses. Hierdie magtige gesalfde profeet
van God het 'n besonderse geboorte gehad in die sin dat hy op die
regte tyd gebore is om Abraham se saad van Egipte te bevry. Hy het
nie in Egipte gebly om met hulle oor die Skrif te argumenteer of met
die priesters gelol nie. Hy het die wildernis ingegaan totdat die volk
gereed was om hom te ontvang. God het Moses na die wildernis
geroep. Daar is nie gewag as gevolg van Moses nie, maar omdat die
volk nie gereed was om hom te ontvang nie. Moses het gedink dat
die volk sou verstaan, maar hulle het nie.

Dan is daar Elia tot wie die Woord van die Here gekom het. Toe
hy klaar was met die prediking van die waarheid en daardie groep,
wat die voorloper is van die Amerikaanse Isébel-groep, wou nie die
Woord ontvang nie, het God hom uit die bediening geneem en
daardie geslag geteister omdat hulle die profeet en die Godgegwe
boodskap verwerp het. God het hom na die wildernis geroep en hy
het nie uitgekom nie, selfs nie vir die koning nie. Diegene wat
probeer het om hom te oorreed, het gesterf. Maar God het met Sy
getroue profeet gespreek deur visioene. Hy het uit sy wegkruipplek
gekom en die Woord na Israel teruggebring.

Toe was daar Johannes die Doper, die getroue voorloper van
Christus, die magtige profeet van sy tyd. Hy het nie na sy vader se
skool gegaan nie, ook nie na die skool van die Fariseérs nie—hy het
geen kerkverband aanvaar nie maar het na die wildernis gegaan,
geroep deur God. Daar het hy gebly totdat die Here hom uitgestuur
het met die boodskap: “Die Messias kom".

Kom ons slaan nou hier ag op 'n Skriftuurlike waarskuwing. Was
dit nie in die dae van Moses, wat deur God geregverdig is, dat Korag
opgestaan het en hom teen daardie magtige profeet verset het nie?
Hy het met Moses 'n geskil aangeknoop en daarop aanspraak
gemaak dat hy net soveel van God gekry het om die volk te lei en
dat andere, soos Moses, ook deel gehad het in die Heilige
openbaring. Hy het Moses se gesag verwerp. Ek sé dat daardie
mense, nadat hulle die ware Woord gehoor het en goed vertroud

was met die feit dat 'n ware profeet deur God geregverdig is, onder
die invloed van Korag en sy teensprake gekom het. Korag was nie 'n
Skriftuurlike profeet gewees nie, maar die volk met hulle leiers het
hom in groot getalle aangehang. Hoe baie soos die evangeliste
vandag met hulle gouekalf-planne soos Korag s'n.” Hulle beindruk
die mense, soos Korag destyds die volk beindruk het. Hulle het
bloed op hul voorhoofde, olie aan hulle hande, en vuurballe op die
verhoog. Hulle aanvaar vrouepredikers, laat vroue toe om hulle hare
te sny, langbroeke en kortbroeke te dra, en omseil die Woord van
God vir hulle eie geloofsbelydenisse en dogmas. Dit wys watter soort
saad in hulle is. Maar nie die hele volk het teen Moses gedraai en
die Woord van God verwerp nie. Nee. Die uitverkorenes het by hom
gestaan. Dieselfde gebeur vandag. Baie verwerp die Woord van
God, maar daar is diegene wat daarby hou. Maar hou in gedagte die
gelykenis van die koring en die onkruid. Die onkruid moet in bondels
gebind word om verbrand te word. Hierdie afvallige kerke raak meer
en meer verbind met mekaar, gereed vir die vuur van God se
oordeel. Maar die koring gaan versamel word vir die Meester.

Nou wil ek hé u moet baie versigtig wees en goed verstaan: God
het belowe dat aan die voleinding van die tyd Maleagi 4 volbring sal
word. Dit moet so wees, want dit is die deur die Gees gegewe
Woord van God, gespreek deur die profeet Maledgi. Jesus het
daarna verwys. Dit is net voor Christus die tweede keer kom.
Wanneer Jesus kom, moet die hele Skrif vervul wees. Die heidense
bedeling sal in sy laaste kerkeeu wees wanneer daardie
boodskapper van Maleagi kom. Hy sal in en van die Woord wees. Hy
sal die hele Bybel neem van Genesis tot Openbaring. Hy sal begin
by die saad van die slang en aangaan tot by die boodskapper in die
laat reén. Maar hy sal deur die denominasies verwerp word.

Dit moet so wees, want dit is die geskiedenis wat homself herhaal
van die tyd van Agab af. Israel se geskiedenis onder Agab is besig
om hier in Amerika plaas te vind waar die profeet van Maleagi
verskyn. Soos Israel Egipte verlaat het om in vryheid te aanbid, die
inboorlinge uitgedryf het, 'n nasie tot stand gebring het met leiers

soos Dawid, ens., en toe 'n Agab op die troon geplaas het met 'n
Isébel agter hom om leiding te gee, so het ons presies dieselfde in
Amerika gedoen. Ons voorvaders het na hierdie land gekom om in
vryheid te aanbid en te leef. Hulle het die inboorlinge teruggedryf en
die land ingeneem. Groot manne soos Washington en Lincoln het na
vore gekom, maar na 'n tyd het ander manne van swak kaliber
daardie waardige manne opgevolg sodat 'n Agab heel gou die
presidentstoel ingeneem het, met 'n Isébel agter hom om leiding te
gee. Dit is op so 'n tydstip soos hierdie dat die boodskapper van
Maleagi moet kom. Dan sal daar in die laat reén 'n Berg
Karmel-kragmeting kom. Let nou versigtig op en kyk hoe dit in die
Woord staan. Johannes was die voorloper van Mal. 3. Hy het die
vroeé reén daargestel en was verwerp deur die organisasies van sy
tyd. Jesus het gekom en 'n kragmeting gehad op die Berg van
Verheerliking. Die tweede voorloper van Christus sal vir die laat reén
saai. Jesus sal die kragmeting tussen die denominasies en die
gelowe wees, want Hy sal kom om Sy Woord te steun en Sy bruid in
die wegraping te neem. Die eerste kragmeting was die Berg Karmel;
die tweede, die berg van Verheerliking; en die derde sal die Berg
Sion wees.

Die eienaardige optrede van Moses, Elia en Johannes deur hulle
van die volk; te onttrek en in afsondering te woon, het baie verwar.
Hulle het nie besef dat dit so was omdat hulle boodskappe verwerp
was nie. Maar die saad was gesaai, die planttyd was verby. Die
oordeel het daarop gevolg. Hulle het hulle doel gedien as 'n teken
aan die volk, en die oordeel sou volg.

Ek glo volgens Openbaring 13:16 dat die bruid sal ophou preek,
want die dier eis die merk aan die hand of voorhoof voordat
toestemming verleen word om te preek. Denominasies sal die merk
aanvaar, of verplig word om hul prediking te staak. Dan sal die Lam
kom om Sy bruid te haal en die groot hoer te oordeel.

Onthou dat Moses gebore is om 'n sekere taak te verrig maar dat
hy nie sy werk kon doen alvorens hy die gawes ontvang het wat hom
in staat sou stel om die werk te doen nie. Hy moes uitgaan in die

woestyn en daar wag; God het 'n vasgestelde tyd gehad. Daar
moes 'n sekere Farao op die troon wees, en die volk moes smeek
om die brood van die lewe, voordat God hom kon terugstuur. Dit is
vandag ook so.

Maar wat vind ons vandag? 'n Menigte van mense verrig tekens
sodat ons 'n geslag het van mense wat net tekens soek en feitlik
niks weet van die Woord of hoe die Gees van God mens waarlike
kan lei nie. As hulle bloed, olie en vuur sien, is hulle tevrede; dit
maak nie saak wat in die Woord staan nie. Hulle sal enige teken
ondersteun, selfs onskriftuurlike tekens. Maar God het ons
daaromtrent gewaarsku. In Matteus 24 het Hy gesé dat in die laaste
dae die twee geeste so na aan mekaar sal wees dat slegs die
uitverkorenes hulle sal kan onderskei, want slegs die uitverkorenes
sal nie mislei word nie.

Hoe kan u die geeste uitken? Onderwerp hulle net aan die toets
van die Woord. As hulle nie daardie Woord spreek nie, is hulle uit
die bose. Soos die bose die eerste twee bruide mislei het, sal hy
probeer om die buid van hierdie laaste dae te mislei deur haar tot
verbastering te oorreed deur middel van gelowe of bloot deur van
die Woord af te wyk na enige teken wat haar pas. Maar God het
nooit tekens voor die Woord geplaas nie. Tekens volg die Woord,
so0s toe Elia aan die weduwee gesé het om eers 'n broodkoekie vir
hom te maak, volgens die Woord van die Here. Toe sy gemaak het
soos die Woord gesé het, het die regte teken gekom. Kom eers na
die Woord en aanskou dan die wonderwerk. Die saad van die
Woord word deur die Gees in werking gestel.

Hoe kan enige boodskapper deur God gestuur, slegs in 'n deel
van die Woord glo en 'n deel daarvan verwerp? Die ware
Godsprofeet in hierdie laaste dae sal die hele Woord verkondig.
Denominasies sal hom haat. Sy woorde mag so kras wees soos die
van Johannes die Doper wat hulle adders genoem het. Maar die
uitverkorenes sal hoor en gereed wees vir die wegraping. Die
Koninlike Saad van Abraham, gelowig soos Abraham, sal met hom
die Woord aankleef, want hulle is saam uitverkore.

Die boodskapper in die laaste dae sal verskyn op die tyd deur
God bepaal. Nou is die eindtyd, soos almal weet, want Israel is in
die vaderland. Hy sal nou enige tyd kom soos in Maledgi
geskrywe staan. As ons hom sien sal hy aan die Woord
toegewy wees. Hy sal verkondig word (uitgewys in die Woord.
Openbaring 10:7) en God sal sy bediening bekragtig. Hy sal die
waarheid verkondig soos Elia dit gedoen het en hy sal gereed
wees vir die Sionsberg-kragmeting.

Vele sal hom misverstaan omdat hulle die Skrif geleer het op 'n
sekere wyse wat hulle as die waarheid beskou en wanneer hy
dan kom, sal hulle hom nie glo nie. Selfs ware predikers sal die
boodskapper misverstaan omdat bedrieérs soveel dinge die
waarheid van God genoem het.

Maar hierdie profeet sal kom, en soos die voorloper van die
eerste koms uitgeroep het: “Aanskou die Lam van God wat die
sonde van die wéreld weggeneem het”, so sal hy ongetwyfeld
uitroep: “Aanskou die Lam van God wat kom in heerlikheid”.
Hy sal dit doen, want net soos Johannes vir die uitverkorenes
die boodskapper van die waarheid was, so is die een die
laaste boodskapper vir die uitverkorenes en die Woordgebore
bruid”.

(Uit ’n Eksposisie van die Sewe Kerkeeue)

Kopiereg kennisgewing

AAlle regte voorbehou. Hierdie boek mag gedruk word
op ‘n tuisrekenaar vir persoonlike gebruik of om uitgegee
te word, gratis, as ‘n middle om die Evangelie van Jesus
Christus te versprei. Hierdie boek kan nie verkoop word,
op groot skaal gereproduseer word, op ‘n webtuiste
geplaas word, in ‘n opsoekstelsel geberg word, vertaal
word in ander tale, of gebruik word om fondse in te
samel, sonder die uitdruklike geskrewe toestemming van
Voice Of God Recordings®, nie.

